
Bahá’u’lláh e bungiaki n ൫൬ Nobembwa, ൫൲൫൱ i aon Ṭihrán, atuun kaawan Iran. Mai inanon Uarerekena, E kaotioti 
kanikinaean te korakora. E karekea te kairiri teutana inanon mwengana ao e aki kainanoia bwa e na kaea te reirei, 

ngkai E bon kaonaki iroun te Atua ma te wanawana are bon rikiana. 

N te tairiki teuana, e mii Tamana ao e noora Bahá’u’lláh ni uaua n te marawa. Te oota are otanako man Rabwatana 
e kaotaa te ran. Irana aika a roroo ao n abwabwaki a bon beti nakon itera nako, ao ika aika a mwaitikurikuri a 

Iriiria, ni katoaia a bon tinea kaka teuana tabon irana. E mwaingiing ma te inomata n akea tuukana. Te mii aio bon 
teuana mai ibuakon kanikinaean katauana ae korakora are e tataninga imwain Bahá’u’lláh. 

Imwiina ngke E a rorobuaka n ataeinimwane, Bahá’u’lláh  e anganaki nakoana ae rietata n ana bootaki te Uea, ma e 
aki butimwaaia. E tangiria bwa E na kabanea Ana tai ni buokiia aika a rawawata, aoraki ao aika a kainnano ao n 

tiambiona katean te motiraoi. 

Ngke ai ൬൱ ana ririki ni maiu, Bahá’u’lláh e a karekea te niira ni Koroboki mai iroun te Báb, ana Tia Uarongorongo 
te Atua ae boou, Are e katauraoia te koraki imwain kaotin are e Beritaaki ibukiia Rooro Nako. 

Bahá’u’lláh e butimwaea Ana rongorongo te Báb ao ea riki bwa Ana tia bouotka ae rang ni korakora ungan nanona. 

Naake iai mwaakaia n te tautaeka, aki tangiria ni kan butimwaaea te koaua are katanoataaki iroun te Báb,  
a waaki ni bwainikiriinia naake a onimaki Irouna, ao mai ikanne are e a moa iai karawawataan Bahá’u’lláh.  

N te ririki ൫൲൯൬, E a katikaki ao ni kabaeaki n te taurekereke inanon teuana mai ibuakon te kabanea  
ni kammaira ni karabuuti i aon Ṭihrán. 

N te karabuuti aio, te Atua e kaotia nakon Bahá’u’lláh bwa boni Ngaia Teuare e beritaaki iroun te Báb ao burabeti 
ni kabane ake n taai ake ngkoa. Man te kinono ae rotongitong aio ea otirake Taain te Koaua, ni kaotaanakoa te 

aonnaba ao ni bungiia te Bong ae boou ni maiun te botannaomata. 

Imwiin aua namwakaina ni kabureaki, te tautaeka e kanakoa Bahá’u’lláh mai I oin abana. Inanon tain te 
kamwaitoro ae korakora, Bahá’u’lláh ma Ana utu a karaoa te mwananga ae koro abwakina mai  

Ṭihrán nako Baghdád. 

7 



 

 

 

 

I Baghdád,  kinaakin niniwanan Bahá’u’lláh e a butanako ni katoai taabo nako. Aomata aika a kaoti man itera aika 
a kakaokoro a bon uarurungiia Mwengana, ni karekea Ana ibuobuoki ao kairiri. Te tautaeka, are e a bon maaka 

Ana rooroti Bahá’u’lláh, e a baireia bwa ana manga kanakoa riki ni kararoa nako mai Abana. 

Imwain kitanan Baghdád, Bahá’u’lláh e kabanea tebwi ma uoua te bong n te onnaroka i tinanikun te kaawa, ike te 
raanga mai irouia taan kawaria a roko n anga Nakoina aia karaure. N te onnaroka aio, Bahá’u’lláh e katanoata bwa 
boni Ngaia te Ana Tia Kaotioti te Atua ibukin te Bong aei.  Inanon tienture aika ana roko, boong aika tebwi ma uoua 

aikai inanon Eberi a na bukamaruaki bwa Bongin te Riḍván,  kauringaan Ana Katanoata Bahá’u’lláh ibukin 
Mwiokoana are e na rabwata te aonnaba. 

Garden of Riḍván 
April 1863 



 

 

 

 

Ana tabo are e taemwengaaki iai Bahá’u’lláh imwiina bon Constantinople ao, imwiina, Adrianople, kaawa aika uoua 
aikai n te tai aio bon mwakoron Turkey. Mai Adrianople, Bahá’u’lláh, te bure ao te taemwengaaki, e kanakoi reeta 
nakoia ueea ao taan kairiri n te aonnaba ni kaumakiia katean raoi te motiraoi ao ni kabonganakin mwaakaia ibukin 

katokakin te karawawataaki ao te buaka. 

I Adrianople,  n aron are mai imwaina, kinaakin Bahá’u’lláh e a butanako nakoia kaain te mwakoro n aono anne, ao 
te tautaeka e baireia bwa e na kanakoa riki ni kararoa nakon te kaawa ni karabuuti ae ‘Akká. Aio bon te karabuuti 
are kanakoaki iai naake kabanea ni buakaka ni bure ao taan kakaitara i aon te aba n te aro are ana mwanuokinaki 

taeiaka.  

Aron te maiu inanon te o ni karabuuti e a bon rang ni buakaka. Tabeman taan iriira Bahá’u’lláh a mwananga n te 
kawai ae raroanako ni kakioa ‘Akká ma a bon aki kariaiakaki bwa ana roko i Matana. A bon ti kona n noora burana 

teutana mai kiraroa ngke E katea baina nakoia man wintoon Ana matawariki. 

E tabe n ririkirake n nakoraoi aron te maiu inanon te karabuuti ngke a mwaiti mwaitiia aomata n te mwakoro n 
aono anne a kina mwaakan ao kakannaton Bahá’u’lláh. Ni kabanean bongin Maiuna, E maeka n te auti ae bubura ae 

arana te Mansion of Bahjí i tinanikun oon te kaawa. I ‘Akká, Bahá’u’lláh e kaotii booki ibukin kairan te 
botannaomata, n ikotaki naba ma te Kitáb-i-Aqdas, Ana Boki ae Moan Baan te Tabu. 

Inanon Meei ൫൲൳൬ Bahá’u’lláh ea motirawa man te maiu aei. Ana tabo are E wene n rau iai i Bahjí, e a otabwaniniaki 
ngkai ma onnaroka aika a rang n tamaroa, te Tabo ae te kabanea n Tabu i aon te aba. Ni katoa ririki, ngaa aomata ni 
katobibia te aonnaba a rooroko ni kawara Ana tabo are wene n rau iai n anga aia karinerine ao n tataro ao ni iango 

ni kanano n te otabwanin ae rau. 

